
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হংকং






[চতুর্থ প্রস্তাব]



 পোষ্টাফিসের সামনের স্থানটী দেখিতে অতি সুন্দর; তথায় জনতার অবধি নাই। পিনাঙ ও সিঙ্গাপুর অপেক্ষা এ সকল স্থানে অনেক উচ্চবংশীয় ধনী চীনেম্যান বাস করে। তাদের পোষাক সাধারণ চীনেম্যানের পরিচ্ছদ অপেক্ষা অনেকটা অন্যরূপ। তাদের ইজের অত ঢ়ল ঢ’লে নয়, -যেন পা’জামার মত,—গোড়ালীর কাছে আঁটা। তার উপর রঙ্গিণ কাপড়ের এক আলখেল্লা পায়ের কাছ পর্যন্ত পৌঁছিয়াছে। তাদের টুপী আমাদের এদেশী “ফেণ্ট ক্যাপের” মত, তার উপরে একটি গোলাকার বলের মত দ্রব্য আঁটা; এইটিতেই পদবী সূচনা করে। যাদের বল যত বড়, তারা তত উচ্চ পদবীর লোক। ক্যাণ্টন সহরের স্ত্রীলোকেরা ভাল ভাল কালো রেশমের পোষাক পরিয়া অতি সুন্দর রূপে চুল বিনাইয়া অনাবৃত মস্তকে পদব্রজে বা রিকস গাড়ী চড়িয়া, একলা স্বাধীন ভাবে এ দিক ও দিক যাতায়াত করেন। সুসজ্জিত হইয়া দোকানে দোকানে রেশমের কাপড় কিনিয়া বেড়ান তাঁহাদের একটা বাতিক। তাঁদের মুখের মধুর ও গম্ভীর ভাব আমি অন্যত্র কোথাও দেখি নাই। অন্য জাতীয় অনেক স্থানের স্ত্রীলোকের মধ্যে দেখিয়াছি, সুসজ্জিত হইয়া স্বাধীন ভাবে ঘরের বাহির হইলেই নটীভাব যেন আপনা আপনি প্রকাশিত হ’য়ে পড়ে।

 হংকং পথে অসংখ্য গোরা-সৈন্য ও নৌ-সেনা দেখিতে পাওয়া যায়। হংকং অতি সুদৃঢ়রূপে রক্ষিত সেনা-নিবাস। যে স্থানটিতে কেল্লা ও সেনা-নিবাস আছে, সে স্থানটিকে কাউলন বলে। অনেক

